
ԱՐՏԱԲՅՈՒՋԵՏԱՅԻՆ ՀԱՇԻՎ ԲԱՑԵԼՈՒ ԹՈՒՅԼՎՈՒԹՅՈՒՆ ՏԱԼՈՒ ՄԱՍԻՆ

<Հայաստանի Հանրապետության բյուջետային համակարգի մասին> ՀՀ օրենքի 15-րդ հոդվածի 9-րդ մասին և ՀՀ կառավարության 1999 թվականի հունիսի 10-ի N404 որոշմանը համապատասխան, ՀՀ կառավարությունը որոշում է.

1. Թույլատրել Հայաստանի Հանրապետության ֆինանսների նախարարությանը Հայաստանի Հանրապետության ֆինանսների նախարարության աշխատակազմի անվամբ կենտրոնական գանձապետարանում բացել արտաբյուջետային բանկային հաշիվ` Երևան քաղաքում կառուցապատման ծրագրերի իրականացման համար 2004-2005թ կնքված պայմանագրերի հիման վրա  առանձին կառուցապատողների շենքերի կառուցման վերգետնյա վճարի գծով Հայաստանի Հանրապետության անունից ՀՀ ֆինանսների նախարարության կողմից հավաքագրվող գումարների հաշվեգրման համար: 

2. Հայաստանի Հանրապետության պետական բյուջեի «այլ ոչ հարկային եկամուտներ» 900005028064 հաշվին ք. Երևան, Ամիրյան փողոցի վրա կառուցվող բազմաֆունկցիոնալ շենքի գծով 2011 թվականի ընթացքում մուտքադրված 62692959 դրամ և 2012 թվականի ընթացքում մուտքագրված 4484800 դրամ գումարները բյուջետային եկամուտների վերադարձ գործառնության կիրառմամբ հաշվեգրել սույն  որոշման համաձայն բացված արտաբյուջետային հաշվին: 

3. Սահմանել, որ հաշվի միջոցները ծախսվում են ՀՀ կառավարության առանձին որոշումներով նախատեսվող ուղղություններով: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏ`

ՀՀ կառավարության որոշման նախագծի վերաբերյալ

Նախագիծը մշակվել է ի կատարումն ՀՀ Վարչապետի 20.01.2012թ Կ-1542-12 02/13.8/567-12 հանձնարարականի:

 
Նախագծի ընդունման նպատակն է 2004-2005թվականներին առանձին կառուցապատողների հետ ՀՀ-ի կնքած պայմանագրերի համաձայն ՀՀ ֆինանսների նախարարության կողմից գանձվող` Երևանի համաքաղաքային նշանակության ծախսերի ֆինանսավորման համար շենքերի կառուցման վերգետնյա վճարների հավաքագրումը պետական բյուջեի փոխարեն մուտքագրել արտաբյուջետային հաշվի: 

Հաշվի միջոցները կօգտագործվեն ՀՀ կառավարության առանձին որոշումներով  Եվրոադատարանի վարույթում գտնվող  իրացման բնակիչներին (<Վիսկոն>ի գծով) հատուցումների վճարումը  իրականացնելու համար` կանխելով վճռի կայացումը, կառուցապատողների ակտիվներով չծածկվող իրացման բնակիչներին հատուցումների տրման համար, ինչպես նաև իրացման փուլում հատուցումից դուրս մնացած առանձին սուբյեկտների դատական պահանջների բավարարման համար:   
Ներկա պահին նախարարությունը հավաքագրում է Մելիք Գասպարյանի կողմից կառուցած Ամիրյանի շենքի վերգետնյա վճարը, որից արդեն իսկ 15.02.2012թ դրությամբ պետական բյուջե է գանձել 67,1 մլն դրամ, տարվա ընթացքում այս շենքից կգանձվի ևս մոտ 600,000 ԱՄՆ-ի դոլարին համարժեք ՀՀ դրամ: 

Նախատեսվում է Երևան համայնքից նախարարության կառավարմանը հանձնել նաև <Գրանդինվեստ> ՍՊԸ-ի գծով վերգետնյա վճարի հավաքագրման գործառույթը, որի մասով հավաքագրվող գումարները ևս կմուտքագրվեն այս հաշվին: 
Նախագիծը համաձայնեցված է ՀՀ արդարադատության նախարարի հետ: 

